ՀԻՄՆԱՎՈՐՈՒՄ
«ՇԵՆՔԵՐԻ ԵՎ ՇԻՆՈՒԹՅՈՒՆՆԵՐԻ ԱՆՁՆԱԳՐԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Անհրաժեշտությունը
Նախագծի ընդունումը պայմանավորված է ՀՀ վարչապետի 2023 թվականի օգոստոսի 3-ի N 804-Ա որոշմամբ հաստատված «Քաղաքաշինության մասին» օրենքում փոփոխություններ և լրացումներ կատարելու մասին» 2023 թվականի ապրիլի 13-ի ՀՕ-139-Ն օրենքի կիրարկումն ապահովող միջոցառումների ցանկի» 6-րդ կետով նախատեսված միջոցառման կատարման անհրաժեշտությամբ: 

1. Ընթացիկ իրավիճակը և խնդիրները
Ներկայումս ՀՀ տարածքում շենքերի և շինությունների անձնագրերի լրացման (անձնագրավորման) մեթոդաբանությունը և անձնագրերի օրինակելի ձևերը սահմանված է ՀՀ քաղաքաշինության կոմիտեի նախագահի 2025 թվկանաի նոյեմբերի 23-ի N 26-Ն հրամանով։
ՀՀ քաղաքաշինության կոմիտեն միաժամանակ մշակել է և ՀՀ կառավարության2025 թվականի դեկտեմբերի 4-ի N 1745-Ն որոշմամբ հաստատվել է «Շենքերի և շինությունների տեխնիկական վիճակի հետազննության կարգը»։
 «Շենքերի և շինությունների անձնագրավորման կարգը հաստատելու մասին» ՀՀ կառավարության որոշման նախագծի կարագավորումներն ուղղակիորեն  փոխկապակցված  են «Շենքերի և շինությունների անձնագրերի լրացման (անձնագրավորման) մեթոդաբանությունը և  անձնագրերի օրինակելի ձևերը հաստատելու մասին» ՀՀ քաղաքաշինության կոմիտեի նախագահի 2025 թվկանաի նոյեմբերի 23-ի N 26-Ն հրամանով ամրագրված կարգավորումների հետ։ 
1. Առաջարկվող լուծումները
Սույն Նախագծի շրջանակներում սահմանվել են շենքերի և շինությունների անձնագրավորմանը ներկայացվող հիմնական պահանջները՝ շահառուների և անձնագրավորման պատվիրատուների, պատասխանատուների նկատմամբ։
Նախագծի հիմնական կարգավորումները վերաբերում են Նախագծի ընդունումից հետո բնակելի, հասարակական և արտադրական նշանակության շենքերի անձնագրավորման ապահովման գործընթացին, որը պետք է իրականացվի մշակված նախագծային փաստաթղթերի, տեխնիկական վիճակի եզրակացությունների  հիման վրա՝ գործունեության համապատասխան լիցենզիա ունեցող կազմակերպության կողմից՝ պայմանագրային հիմունքներով:
Նախագծի ընդունումը պետական բյուջեի եկամուտներում և ծախսերում էական փոփոխությունների չի հանգեցնի։

2.1 Կապը ռազմավարական փաստաթղթերի հետ
- «Քաղաքաշինության մասին» օրենք
Հոդված 10 
Կառավարությունը քաղաքաշինության բնագավառում հաստատում է շենքերի և շինությունների տեխնիկական վիճակի հետազննության և անձնագրավորման կարգերը
Հոդված 10.1
 Քաղաքաշինության բնագավառի պետական կառավարման լիազոր մարմինը մշակում և հաստատում է շենքերի ու շինությունների անձնագրերի օրինակելի ձևերը, անձնագրերի լրացման մեթոդաբանությունը.

- ՀՀ կառավարության 2021 թվականի ապրիլի 8-ի «ՀՀ քաղաքաշինության բնագավառի ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին»    N 531-Լ որոշում
Կետ 41
Հայաստանի Հանրապետության տարածքում առկա սեյսմիկ ռիսկի նվազեցման և բնակչության անվտանգության ապահովման հիմնախնդրի լուծումը նախատեսվում է իրագործել նոր կառուցվող և գոյություն ունեցող շենքերի ու շինությունների անձնագրավորման, սեյսմակայունության ապահովման կամ սեյսմազինվածության մակարդակի բարձրացման, ինչպես նաև հասարակական և բնակելի կառուցապատման ծրագրերի (նախագծերի) սեյսմիկ ռիսկի գնահատման (այդ թվում՝ մեթոդաբանության մշակման) միջոցով:
Կետ 46
Տարբեր նշանակության շենքերի ու շինությունների կառավարման, հուսալի և անվտանգ շահագործման, սեյսմակայունության բարձրացմանն ուղղված միջոցառումների արդյունավետ իրականացման, համակարգված և թիրախային մոտեցումների մշակման նպատակով նախատեսվում է շենքերի և շինությունների փաստացի տեխնիկական վիճակի հետազննությունների իրականացման, անձնագրավորման և քանդման գործընթացների կանոնակարգում՝ բնակելի (բազմաբնակարան շենքերի, անհատական բնակելի տների), հասարակական (վարչական, առողջապահական, կրթական, մշակութային, մարզական, գյուղատնտեսական, գիտական, գիտակրթական նշանակության օբյեկտների և այլն) և արտադրական նշանակության օբյեկտների ընդգրկմամբ.

ՀՀ կառավարության 2021 թվականի նոյեմբերի 18-ի N1902-Ն որոշում
Հավելված 1, կետ 9.1
«Քաղաքաշինության մասին» օրենքում և հարակից օրենքներում փոփոխություններ կատարելու մասին նախագծերի փաթեթին հավանություն տալու, «Շենքերի և շինությունների անձնագրավորման կարգը սահմանելու մասին» Կառավարության որոշումների նախագծերի ներկայացում Վարչապետի աշխատակազմ (պիլոտային ծրագրի իրավական ակտերի, միջոցառումների ծրագրի նախագծերի մշակման աշխատանքներ, անձնագրավորման կարգի մշակման աշխատանքներ:

1. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից:

1. Ակնկալվող արդյունքը
Շենքերի և շինությունների անձնագրավորման կարգի ընդունում, նոր կառուցվող, վերակառուցվող (հիմնանորոգվող) և գոյություն ունեցող շենքերի ու շինությունների անձնագրավորման գործընթացի մեկնարկ:

